
Efni: Umsögn Frumtaks Ventures vegna frumvarps til laga um breytingu á lögum um 
stuðning við nýsköpunarfyrirtæki – mál nr. S-218/2025 

Vísað er )l frumvarps 0ármála- og efnahagsráðuney)sins (hér e;ir „ráðuney(ð“) )l laga um 
laga um brey)ngu á lögum um stuðning við nýsköpunarfyrirtæki, mál nr. S-218/2025 (hér e;ir 
„frumvarpið“ eða „lagafrumvarpið“). Með erindi þessu vill Frumtak Ventures ehf. (hér e;ir 
„Frumtak“), koma á framfæri sjónarmiðum sínum um fyrrgreint frumvarp. 

Frumtak er rekstraraðili vísisjóða, sbr. ákvæði laga nr. 45/2020 um rekstraraðila sérhæfðra 
sjóða, sem annast 0árfes)ngar í nýsköpunarfélögum og íslensku hugvi).  

--- 

Frumtak er afar hlynnt því að gerðar verði úrbætur á regluverkinu um stuðning við 
nýsköpunarfyrirtæki. Þegar samtal um slíkar breytingar á sér stað er þó afar mikilvægt að 
hafa í huga að stuðningskerfið skapar ekki aðeins útgjöld fyrir ríkið, heldur stuðlar það 
með mjög afgerandi og sterkum hætti að hagvexti og verulegri aukningu á tekjum ríkisins 
í framtíðinni – og ætti því ávallt að líta á slíkan stuðning sem fjárfestingu fyrir ríkið, en ekki 
sem útgjöld. Að sama skapi mun öll skerðing á stuðningi við nýsköpunarfélög í dag því 
draga úr hagvexti, farsæld og tekjum ríkisins í framtíðinni.  

 

Breytingar á afgreiðslufresti 

Líkt og réttilega er rakið í athugasemdum með frumvarpinu hefur Rannís ekki verið kleift 
að sinna skyldum sínum samkvæmt núgildandi lögum, þ.e. að afgreiða umsóknir innan 
tveggja mánaða. Þær tafir sem vísað er til í athugasemdunum hafa hingað til haft neikvæð 
áhrif á starfsemi nýsköpunarfyrirtækja sem hafa á stundum þurft að bíða lengi eftir 
afgreiðslu umsókna sinna, en afgreiðsla á umsóknum hefur ítrekað farið fram yfir tilsettan 
frest, með tilheyrandi óvissu fyrir félögin. Seinkun á afgreiðslu umsókna hefur auk þess 
oftar en ekki gert það að verkum að gerð ársreikninga nýsköpunarfélaga seinkar, sem er 
afar óheppilegt. 

Orðalag frumvarpsins er, öfugt við orðalag núgildandi laga, ekki einhlítt og setur Rannís 
mjög óljósan frest til afgreiðslu umsókna. Sá vandi sem nýsköpunarfélög glíma við í dag 
og varðar langan afgreiðslufrest umsókna er því síður en svo leystur með tillögunni, heldur 
aukinn. Frumtak telur augljóst að sú lausn á núverandi vanda sem boðuð er með 



 

frumvarpinu verði til hins verra fyrir nýsköpunarumhverfið, og muni aðeins auka frekar á 
þá óvissu sem nýsköpunarfélög búa við í dag.  

Lausnin á fyrrgreindum vanda er ekki að minnka kröfurnar til Rannís til að klára afgreiðslu 
mála fljótt og vel, heldur að brýna þær og í allra minnsta lagi að setja stofnuninni skýra 
tímafresti sem henni ber í öllum tilfellum að fylgja. 

